
GINTUHA SAN GINOO AN  
NGATANAN!  San pagtuha-a san  
Ginoo an una nga tawo, si Adan, nag  
estar siya sa harden sa Eden upod an  
iya asawa, si Eva.  Malipayon sira nga  
                      nagtutuman san karuyag san  
                      Ginoo ug malipayon sira dida san  
                                            presinsya san  
                                            Ginoo tubtob  
                                            sayo ka  
                                            adlaw ... 



“Nag siring ba an  
Ginoo sa imo nga diri  
mag kano sa kada  
tagsa nga kahoy?” an  
pangutana san halas kan Eva.  “Pwede  
kami kumaon san ngatanan nga prutas  
maliban la sin sayo,” an iya baton.  “Pag  
kumaon kami o magkapot  
kami siton nga prutas,  
mapatay kami.”  “Diri kam  
mapatay,” bagaw san halas  
                        nga nangisi. 



“Magigin  
kapareho niyo an 
Ginoo.”  Karuyag ni 
Eva an frutas siton 
nga puno.  Nag 
pamati siya san 
halas ngan iya gin 
kaon an prutas. 



Pagkahuman ni Eva talapason 
an Ginoo iya gin mandoan si 
Adan nga kaunon liwat an 
prutas.  Nag sugad kunta si 
Adan, “Diri!  Diri naku  
tatalapason  
an pulong san  
Ginoo.” 



Pagpakasala ni Adan ug  
Eva, nahinbaro sira nga mga hubo sira.   
Nagtahi epron tikang sa mga dahon, ira gin  
tahoban an ira mga lawas ngan nag tago sira  
sa mga tanaman ngan san presinsya san Ginoo. 



Sa katugnawon san kagabihon inabot an 
Ginoo sa harden.  Sayod siya san gin 
buhat ni Adan ug Eva.  Gin basol ni Adan 
si Eva.  Si Eva naman gin basol an halas.  
Nag siring an Ginoo, “Gin gabaan an 
halas.  Ngan ikaw babaye mag-aabat 
sin kakurian sa imo pag burod  
               ug panganak.” 



“Adan, tungod kay ikaw nakasala, 
higagabaan an tuna hin katunokan 
ngan mga niyotiyo.  Magtatrabago 
ug paghuhulasan ka aron maka kuha 
san iyo adlaw adlaw nga pagkaon.” 



Gin pagikan san Ginoo si Adan 
ug Eva san mabaysay nga 
harden.  Tungod san ira pag 
pakasala, nahibulag sira  
san kinabuhi  
nga hatag  
san Ginoo! 



                    An Ginoo naghimo  
sin naglalarab nga espada para 
humarayo sira.  Naghimo an  
Ginoo sin bado tikang sa panit  
para kan Adan ngan  
Eva.  Diin kuhaa  
san Ginoo ini  
nga panit? 



Paglabay san panahon, nagkamayada pamilya si Adan 
ug Eva.  An una nira nga anak nga lalaki, si Cain, 
paraguma.  An ika duha nga anak nga lalaki, si Abel, 
magbarantay karnero. 



Sayo ka adlaw gindad-an ni Cain sin regalo nga mga 
utanon an Ginoo.  Si Abel nagdara liwat pipira ka 
mag upay nga iya mga karnero para regalo sa Ginoo.  
An Ginoo na upayan san regalo  
ni Abel. 



An Ginoo wara kalipay san regalo 
ni Cain.  Nalangot nga ungod si 
Cain.  An Ginoo nagsiring, “Kon 
imo gin buhat an tama, diri mo 
kakarawaton?” 



An kalangot ni Cain wara 
kawara.  Waray pag-iha, sa 
kauumhan iya gin dasmagan 
si Abel – ug iya gin patay! 



Nagsugad an Ginoo kan Cain. “Hain 
an imo bugto, si Abel?”  “Diri ak 
batid,” an buwa ni Cain.  “Ako ba 
an paragbantay sa ako bugto?”  
Gin sirotan san Ginoo si Cain diri 
na siya makaka-uma ug 
maglinayawlayaw siya. 



Hinirayo si Cain sa presinsya san Ginoo.  Gin 
kasal si Cain sa anak nga babayi ni Adan ug Eva.  
Nagkamayaon sira pamilya.  Sa wara  
pagiha, an kan Cain mga apo ug apo sa  
tuhod nagpuno san syudad nga iya  
naagian. 



Hiton liwat, an pamilya ni Adan 
ug Eva dagmit nagdamo.  Sadto 
nga mga panahon, mas hilaba an 
kinabuhi san Tawo. 



San gin anak si Set, nagsiring si Eva, 
“Gin hatag san Ginoo si Seth sa ako para 
saliwan kan Abel.”  Si Set diosnon nga 
tawo ug na buhi siya sin 912 katuig ug 
nag mayaon damo nga anak. 



Sa kalibutan, an mga tawo nagin 
uraura kamagraot sa paglabay san 
mga henerasyon.  Sa kataposan, an 
Ginoo nagdesisyon nga pagpuohon 
an katawhan ngan ... 



... ngatanan nga kamananampan 
hayop ug tamsi.  Nagbasol an 
Ginoo nga iya gin tuha an tawo.  
Kundi mayaon sayo ka tawo  
nga nalipayan  
san Ginoo ... 



Ini nga tawo kay si Noe.  Tulin ni Set, 
si Noe matadong ngan waray ikasaway.  
Hiya naglalakat upod an Ginoo. 



Iya liwat gin tutdoan an iya tulo nga 
anak nga lalaki san pagsunod sa Ginoo.  
Nagplano an Ginoo nga gamiton si  
Noe hin makatitingala ug espisyal  
                 nga paagi! 



An Sinugdanan san Kasubo san Tawo 
 

An istorya tikang san mga pulong san Ginoo,  
an Biblia, 

 
makikita sa 

 
Genesis 3-6 

“An aragian san Imo mga Pulong naghahatag 
lamrag.”  Salmo 119:130 



Katapusan 



Ini nga Bibliahanon nga storya nag susumat ha ato han kaupaya ha 
Ginoo nga naghimo ha ato ngan iya buot nga kumila ka ha iya.  

 
Maaram an Ginoo nga kita naka himo hin magraot nga mga butang, 

iya ini gintatawag nga sala.  An silot hini nga sala mao an kamatayon, 
tungod kay hinigugma ka hin ungod han Ginoo iya gin padara an iya 
bugtong Anak, hi Jesus, para mamatay ha kros ug silotan para sa 

imo mga sala.  Ngan hiya nabanhaw ug sinaka sa langit!  Kon ikaw na 
too kan Jesus ug naaro ka kapasayluan han imo mga sala, iya iton 

bubuhaton.  Makadi hiya yana ug pagpuyo ha imo, ug  
ikaw liwat ha iya hangtod ha kadayunan. 

 
Kon ikaw na too nga mao ini an kamatuoran, e sugad ini ha Ginoo: 

Hesus, na too ako nga ikaw an Ginoo, nagpakatawo ug namatay para 
ha ako mga sala ug ikaw nabanhaw.  Pakadi ha ako kinabuhi ug 

pasaylo-a an akon mga sala, para magkayaon ak bago nga kinabuhi, ug 
sayo ka adlaw ako makaupod ha imo ngadto ha kahangtoran.  Buligi 

ako han pagsunod ha imo ug mabuhi para ha imo nga imo anak.  Amen 
 

Basaha an Bibliya ug paki istorya han Ginoo  
kada adlaw!   Juan 3:16 

